3. RADİORELE STANSİYALARININ STRUKTUR SXEMLƏRİ
3.1. Bölmənin öyrənilməsində məqsəd
Bölmənin öyrənilməsində məqsəd RRX stansiyalarının struktur sxemlərinin, stansiyanın hissə və bloklarının elementlərinin təyinatının, onların qarşılıqlı işinin və informasiya siqnallarının öyrənilməsidir.

3.2. Avadanlığın tərkibi
Müasir magistral RRX üçün radiorele sistemi avadanlığı aşağıdakı qruplara bölünür: 1) antena və AFT, 2) qəbuledici-verici İYT avadanlıq, 3) modemlər, 4) köməkçi avadanlıq.

Qəbuledici-verici İYT avadanlığı əsasən konstruktiv olaraq ayrı-ayrı İYT dayaqlar
: qəbuledici dayaqlar və verici dayaqlar şəklində hazırlayırlar. Çoxlüləli RRX təşkil etmək üçün hər bir dayaqda bir neçə belə qurğu yerləşdirilir. Digər konstruksiyalar da mövcuddur, məsələn, İYT qəbuledici və İYT verici bir dayaqda birləşdirilir və ya onlar vertikal ştativlərdə quraşdırılır.

Modem dayağının tərkibinə bir neçə modulyator və demodulyator, onların ehtiyatlanma qurğuları, TF və TV lülələrin son qurğuları daxil olur. Öz növbəsində köməkçi avadanlığın tərkibində ehtiyatlanma, xidməti rabitə, telexidmət, təminatlı
 elektrik qidası, AFT – nin qurudulması avadanlığı daxil olur.
Qeyd etmək lazımdır ki, belə radiorele sistemlərində modulyator konstruktiv olaraq İYT vericidən (demodulyator - İYT qəbuledicidən) ayrılmış, öz aralarında isə onlar aralıq tezlik üzrə birləşmişlər. ARS - də İYT qəbuledici və İYT verici, həmçinin, aralıq tezlik üzrə birləşirlər. Belə kostruksiya bir magistral RRX - nın bütün stansiyalarını tipik İYT dayaqlar ilə komplektləşdirməyə imkan verir.

RRX avadanlığının qruplara qəbul edilmiş bölünməsi uniforma
  radiorele sistemlərinin yaradıl​ma​sı üçündə rahatdır. Belə kompleksin tərkibinə, adətən, elə avadanlıq assortimenti daxil olur ki, o bir ne​çə tezlik diapazonunda işləyən bir sıra RRX qurmağa imkan verir. Eyni zamanda bütün sistemlər üçün uni​forma avadanlıq - modemlər və köməkçi avadanlıqlar eyni olur. Hər bir işçi diapazon üçün öz İYT qəbuledici-verici avadanlığı işlənir, antenalar və AFT bir sıra xüsusiyyətlərə malik olur. Misal kimi rusi​yanın uniforma radiorele sistemini (KURS) göstərmək olar. Bu sistem 2, 4, 6, 8 QHs diapazonlarında RRX təşkil etməyə imkan verir. Ayrı-ayrı radiorele sistemlərinin işlənməsi və istismarından uniforma ra​diorele sisteminə keçilməsi bir sıra üstünlükləri təmin edir. Bunlardan istehsalat xərclərinin və saxlanma dəyərinin azalmasını, xidmətin yaxşılaşmasını və s. göstərmək olar. 

Zona şəbəkəsində iş üçün nəzərdə tutulan ARRS - in avadanlığının tərkibi magistral RRX - da olduğu kimi qala bilər, məsələn КУРС-2 və КУРС-8 sistemləri belə komplektləşdirilmişdir.
Telefonlaşdırma sürətinin artması ilə əlaqədar olaraq zonadaxili və yerli RRX üçün xüsusi ARRS və RRRS – lərin yaradılmasına böyük diqqət yetirilir. Magistral RRX – lardan fərqli olaraq burada təşkil olunan kanalların sayı nisbətən az olur. Lakin burada hər bir RRS – də TF kanalların ayrılması və daxil edilməsi nəzərdə tutulur. Bundan əlavə avadanlığın sərf etdiyi güc mümkün qədər az, qiyməti ucuz və xid​məti sadə olmalıdır. Həmin səbəbdən, adətən, İYT qəbuledici və demodulyator, İYT verici və modul​yator konstruktiv olaraq bölünmürlər, və bir çox hallarda bir korpusda birləşdirilirlər. Adətən bir – və ya iki lüləli olan belə RRX ehtiyat lülələrə malik olmur. Zona şəbəkələrində tezlik modulyasiyalı ARRS – dən əlavə RRRS geniş tətbiq olunur. RRRS – in avadanlığı kiçik ölçülərə malik olur və bir çox hallarda qəbuledici-verici avadanlıq, modulyator və demodulyator bir gövdədə yerləşdirilərək antena dayağında, antena ilə yanaşı quraşdırılır. 
3.3. Analoq RRX – nın aralıq RRS – ləri
Siqnalın çevrilməsi sxemindən asılı olaraq ARS - in aşağıdakı sxemlərini fərqləndirirlər: heterodin tipli, bir dəfə tezlik çevirməli, siqnalın demodulyasiyası ilə.

Tezlik modulyasiyalı RRX – larda, adətən, heterodin tipli sxemlərdən istifadə olunur. Beləki onlar ARS, SRS və QRS – ləri tipik İYT qəbuledici və İYT vericilər ilə komplektləşdirməyə və unversal YT lü​lələr təşkil etməyə imkan verirlər. Adətən belə RRX – larda TM istifadə olunur. ARS üçün digər iki sxem zonadaxili və yerli RRX – larda istifadə olunur. Heterodin tipli ARS – lər ayrı və ya ümumi heterodin traktlı sxemlər üzrə hazırlanırlar.

Ayrı-ayrı heterodinlərə malik heterodin tipli ARS – lərin struktur sxemləri. Şək. 3.1 üzrə orta tezliyi 

 olan bir lülə siqnalının keçməsinə baxaq. Bu siqnal Z1 bölücü süzgəc və Z2 zolaq süzgəci vasitəsi ilə ayrılır və qəbuledicinin qarışdırıcısına UZ1 ötürülür. Burada  tezliyi aralıq tezliyə qədər 

 azaldılır. Sonra aralıq tezlikli modulyasiyalı rəqslər aralıq tezlikli gücləndiricidə A1 gücləndirilərək qə​buledicinin çıxışına (“a” nöqtəsi) ötürülür. İYT qəbuledici və İYT verici arasında bənd
 “ab” qoyulur. Vericinin girişinə (“b” nöqtəsi) daxil olan siqnal az küylü aralıq tezlikli gücləndiricidə A2, vericinin qa​rışdırıcısının UZ2 normal işi üçün zəruri olan səviyyəyə qədər gücləndirilir. UZ2 – də aralıq tezlikli rəqs​lər İYT rəqslərə çevrilir. Bu İYT rəqslərin arasında orta tezliyi 

 olan rəqslər də mövcuddur. Qəbul​edicinin və vericinin qarışdırıcılarının ikinci girişlərinə G1 və G2 sərbəst heterodin traktlarından tezlikləri uyğun olaraq 

 və 

 olan modulyasiyasız İYT rəqslər verilir. Qarışdırıcının çıxışında çox geniş rəqs spektri alınır və işçi tezlik zolağını ayırmaq üçün qarışdırıcının çıxışında yan zolaq süzgəci Z3 quraşdı​rılır. İYT qəbuledicidə analoji funksiyanı aralıq tezlikli toplu seçiciliyə malik süzgəc yerinə yetirir. 


[image: image7.emf]  Şək .  3.1.   Aralıq tezlik üzrə güclənməyə və ayrı - ayrı heterodinlərə malik ARS  –  in struktur sxemi  


Qarışdırıcının UZ2 çıxışında alınan rəqslərin tezlikləri aşağıdakı şərti ödəyir 

burada 

 - tam ədədlərdir.
Buraxma zolağı modulyasiyalı aralıq tezlikli siqnalın spektrinin eni ilə müəyyən olunan yan zolaq süzgəcinin orta tezliyi 

 aşağıdakı kimi tapılır 

Sonuncu ifadədəki işarə stansiyanın növü və qəbul, veriliş və heterodin traktlarının tezliklərinin qoyuluşu ilə müəyyən olunur. Tezliklərin qoyuluşunun dörd varianrtı mümkündür (şək. 3.2).

[image: image13.emf]  Şək .  3.2 .   Tezliklərin qoyuluş variantları: AY tipli stansiya üçün 

Yan zolaq süzgəcinin ayırdığı İYT siqnal güc gücləndiricisində A3 nominal çıxış gücünə qədər gücləndirilir. Nominal çıxış gücü bir neçə yüz millivatdan kiçik olduqda güc gücləndiricisindən istifadə olunmur.
Tezliyə ARS - in daxil etdiyi qeyri-stabilliyi təyin edək. Müəyyənlik üçün tezlik qoyuluşu şək. 3.2a – da verilən ARS-ə baxaq. Burada

Heterodinlərin G1 və G2 tezlikləri asılı olmadığı üçün ARS–in çıxışındakı tezliyin nominal qiy​mətdən fərqi aşağıdakı kimi tapılır

 - giriş siqnalının tezliyinin mütləq qeyri-stabilliyi; 

- heterodinlərin G1 və G2 çıxışlarındakı mütləq qeyri-stabillikdir. 

Heterodin traktlarının analoji sxemlər üzrə yığıldığı və 

 tezliklərinin eyni tərtibli olduğu üçün qəbul etmək olar ki, 

. Bir ARS – in daxil etdiyi tezlik meylini, 

 halı üçün aşağıdakı kimi tapırıq:

Sonuncu ifadədən tapılan 

 MKKR–in tövsiyyələri ilə müəyyən olunan buraxıla bilən qiymətdən böyük olmamalıdır. 

Ümumi heterodin traktı olan ARS–in struktur sxemi. Belə sxemdə G1 və G2-nin əvəzinə şək.3.1-də 

 və 

 nöqtələrinə qəbuledici-vericinin heterodin traktı (şək. 3.3) qoşulur. Onun tərkibində: G2, sürüşmə generatoru G3, sürüşmə qarışdırıcısı UZ və darzolaqlı zolaq süzgəci Z var. Generator G3 sürüşmə tezlikli 

 rəqs verir. Sürüşmə qarışdırıcısının çıxışında yaranan rəqslərin spektrindən darzolaqlı zolaq süzgəci AY tipli stansiyalarda 

 tezlikli rəqsi, YA tipli stansiyalarda isə  

 tezlikli rəqsi ayırır. Tezliyin çevrilməsinə uyğun olaraq, şək. 3.2,a - dəki tezlik qoyuluşuna malik ARS - in çıxışında alınan rəqsin tezliyi 

[image: image31.emf]  Şək .  3. 3 .   Q əbuledici - vericinin  heterodin traktının  struktur sxemi  


ARS-in çıxışında tezliyin nominal qiymətdən meyli 

 və çıxış siqnalının tezli​yinə bir ARS - in daxil etdiyi qeyri-stabillik

G2 - nin tezliyinin qeyri-stabilliyi sxemdə kompensasiya olunur və ARS - in çıxış siqnalının stabilli​yinə təsir etmir. Lakin o İYT qəbuledicinin çıxışında aralıq tezlikli siqnalın stabilliyinə təsir edərək siqnalı təhrif edir. Bu faktoru nəzərə alaraq şək. 3.3 -də G2 - nin tezliyinin buraxıla bilən qeyri-stabilliyi məhdud​dur. Onun qiyməti şək. 3.1 - ə nəzərən. təqribən bir tərtib azdır.
Sxemlərin, generatorların tələb olunan stabilliyi üzrə müqayisəsi. ARS - in çıxışında tezlik mey​​linin buraxıla bilən qiymətinin 
[image: image34.wmf]ПРС

ДОП

f

f

2

2

d

d

=

 verildiyini qəbul edərək (3.3) və (3.4) ifadələrindən G2 - nin və sürüşmə generatorunun tezlik meylinin buraxıla bilən qiymətini təyin edirik: 

. Tezliyi tələb olunan buraxıla bilən qeyri-stabilliyə malik sürüşmə generatorunun hazırlanması İYT rəqs generatoruna nəzərən daha sadədir. Belə ki birincinin tezliyi bir tərtib kiçikdir. Ona görədə sürüşmə generatoru sxemi birinci nəsil radiorele sistemlə​rində geniş tətbiq olunurdu. Burada İYT rəqs almaq üçün klistron generatorlarından istifadə olunurdu. Belə sxemdə qəbuledici və verici ümumi heterodinlə əlaqələnərək bir qəbuledici-vericiyə çevrilir. 
Varaktorların yaranması ilə İYT rəqsləri dayaq kvars generatorunun tezliyini vurmaq yolu ilə al​mağa başladılar. Bu üsul ilə reallaşdırılan heterodin traktı mürəkkəb qurğu olsada çıxış tezliyinin tələb olunan yüksək stabilliyini təmin edir və tamamilə yarımkeçirici cihazlar üzərində yığılır. Ona görədə ayrı heterodinli sxem ikinci və üçüncü nəsil qurğularda geniş tətbiq olunur. İstismarı əlverişli olan bu sxem qəbuledici və vericinin avtonom işini təmin edir.

3.4. Analoq RRX – nın qovşaq və son RRS – ləri
Stansiyaların struktur sxemləri. Qeyd olunduğu kimi magistral RRX - nın bütün stansiyalarında tipik qəbuledici-verici İYT avadanlıq quraşdırılır. QRS şək. 3.1-də verilən sxem üzrə yığılır. Bu zaman İYT qəbuledici və verici arasındakı bənd (ab) götürülür. Onun yerinə TF lüləsində ehtiyat avadanlığı vasitəsi ilə modem qoşulur. TV lülədə siqnalların aralıq tezlik üzrə qəbulu-verilməsi və paylanması həyata keçirilir.

Siqnalların müxtəlif rabitə istiqamətlərində qəbulu və verilməsi üçün SRS – də (şək. 3.4) ümumi antenadan WA istifadə olunur. İYT qəbuledicilər və İYT vericilər şək. 3.1 – də verilən struktur sxemlər üzrə qururlar. 


[image: image38.emf]  Şək .  3.4 .   Sahə üzrə ehtiyatlanmaya malik üç lüləli SRS  –  in struktur sxemi .  

 
[image: image39.emf]  Şək .  3.5.   TF  lüləsinin qrup siqnalının: a  -

TF və TV lülələrdə eyni tezlik modulyatorlarından, həmçinin tezlik detektorlarından istifadə olu​nur. Beləliklə müxtəlif lülələr üçün SRS – in sxemində yalnız son qurğular müxtəlif olur. SRS və QRS – də eyni modemlər quraşdırılır.

3.5. Telefon lüləsinin təşkili
TF lülənin son qurğusu, modulyatorlar, demodulyatorlar, unversal YT lülələrin qəbuledici-verici aparaturası və antenalar telefon lüləsi yaradır. Xatırladaq ki, YT lülənin tutumu 

 tezliyi ilə məhdudlanır ki, bu da 

 kanala uyğun gəlir. Bir çox radiorele sistemlərində TF lülədə ÇTS ilə birgə, 

 tezliklərindən aşağı tezliklərdə xidməti rabitə (XR) siqnalları ötürülür. Aparaturanın sazlığını yoxlamaq üçün zəruri olan pilot siqnal (PS) adətən 

) ətrafında ötürülür. XR, ÇTS və PS telefon lüləsinin qrup siqnalında birləşdirilirlər (şək. 3.5). KURS kompleksində qrup siqnalına 7,0 və 7,36 MHs alt daşıyıcılarda tezlik modulyasiyası yolu ilə iki səs yayımı siqnalı daxil edilə bilər. 

Magistral RRX-da ÇTS şəbəkə rabitə qovşağından kabel şəbəkə xətti ilə, səs yayımı siqnalı isə şəhərlər arası yayım avadanlığı mərkəzindən daxil olur. XR siqnalları RRS-də formalaşdırılır və kabel vasitəsi ilə verici telefon avadanlığının girişinə ötürülür, PS verici telefon avadanlığının tərkibində olan xüsusi generatordan G alınır (şək. 3.6). Verici telefon avadanlığında ÇTS tənzimlənən attenyuatordan A1 və ilkin təhrifedici konturdan A2 keçərək cəmləyicinin A3 girişinə (1) daxil olur. A3 onun girişinə verilən siqnalları birləşdirir. Cəmləyicinin 2 və 5 girişlərinə PS və XR siqnalları, 3 və 4 girişlərinə isə altdaşıyıcı tezliklər blokunun БП1 siqnalları daxil olur. БП1-də səsyayımı siqnalları gücləndirilir və tezlik modul​yasi​yalı generatorda UB altdaşıyıcını modulyasiya edir. A3 - ün çıxışında TF lülənin qrup siqnalı alınır (şək. 3.5,б). QS qrup gücləndiricisində A4 gücləndirilərək modemin tezlik modulyatoruna ötürülür. Tən​zimlənən attenyuator A3 - ün girişində ÇTS - in nominal səviyyəsini seçməyə imkan verir. İlkin təhrife​dici kontur, daha böyük istilik küyləri olan tonal tezlikli yuxarı kanalların maneəyədavamlığını artırmağa imkan verir. Bu zaman ATX MKKR - in tövsiyyələrinə uyğun olmalıdır (şək. 3.7).

[image: image45.emf]  Şək .  3.6.   TF  lülənin son verici qurğusunun  struktur sxemi  

  
[image: image46.emf]  Şək .  3.7 .   ÇTS  –  in verilməsi  halında ilk təhrifedici (1) və  bərpaedici (2) konturun  amplitud tezlik xarakteristikası  

 
[image: image47.emf]  Şək .  3. 8 .   TF  lülənin son  qəbuledici   qurğusunun struktur sxemi  


SRS və QRS - in qəbul ucunda qəbul TF avadanlığı quraşdırılır (şək. 3.8). Tezlik detektorundan daxil olan siqnal qrup gücləndiricisində A1 gücləndirilir və bölücü qurğuya A2 ötürülür. Sonuncu lülənin süzgəclər vasitəsi ilə qrup siqnalını təşkiledicilərə bölür. Bu zaman bölücü qurğunun 1,2 və 5 çıxışlarında uyğun olaraq ÇTS, PS və XR siqnalları yaranır. ÇTS bərpaedici kontur A3 və tənzimlənən attenyuatordan A4  keçərək şəbəkə xətti vasitəsi ilə şəbəkə rabitə qovşağına ötürülür. Bərpaedici kontur ÇTS-in ilkin sə​viy​yələrini bərpa edir. Bərpaedici kontur üçün ATX (şək. 3.7., 2 əyrisi) elə seçilir ki, ilkin təhrifedici və bərpaedici konturların nəticə ATX - ları 

 tezlik zolağında bərabərölçülü olsun. 
Paylayıcı qurğunun 3 və 4 çıxışlarında alınan altdaşıyıcıdakı TM siqnal altdaşıyıcı blokuna БП2 verilir. Burada həmin siqnallardan hər biri demodulyatorda UR detektorlanaraq gücləndiriciyə A5 ötü​rülür. Gücləndirilmiş səs siqnalı şəbəkə xətti ilə şəhərləarası səsyayımı mərkəzinə ötürülür.

Magistral RRX - nın TF lüləsi təşkil olunan zaman RRS (şək. 3.4, 3.1) və son qurğular (şək. 3.6, 3.8) tipik olur.
3.6. Televiziya lüləsinin təşkili
Belə lülə magistral və zonadaxili ARRX - da TM ARRS vasitəsi ilə təşkil olunur. TV lülənin son qurğusu, modulyatorlar, demodulyatorlar, unversal YT lülənin qəbuledici-verici aparaturası və antenalar televiziya lüləsi yaradır. Adətən son RRS telemərkəz ilə birgələşdirilir. Buradan SRS - ə tam televiziya siqnalı və səs müşaiyəti siqnalı verilir. Geniş zolaqlı tam TV siqnalına kabelin daxil etdiyi təhriflərin bura​xıla bilən həddə olması üçün şəbəkə xəttinin uzunluğu bir-neçə yüz metrdən çox olmamalıdır. Şəbəkə xəttinin ATX və FTX - sının korreksiyası üçün şəbəkə xətti korrektorundan A2 istifadə olunur (şək. 3.9).   МСЭ - nin tövsiyyə etdiyi ATX - ya malik ilk təhrifedici kontur A3 tezlik modulyatorunun ötürmə xarakte​ris​tikasına tələbləri yumşaltmağa imkan verir. Şək. 3.9 - dakı digər elementlərin təyinatı şək. 3.6 - dakı kimidir, yalnız səs yayımı siqnalının əvəzinə səs müşayəti siqnalı ötürülür. Cəmləyicidən A4 sonra TV lülənin qrup siqnalı alınır (şək. 3.5,в). Bu siqnal A5 gücləndiricisindən keçərək tezlik modulyatoruna daxil olur. Tam TV siqnalının ən kiçik tezliyi 50 Hs - dən başlayır və ona görə də TV lülənin spektrinin aşağı hissəsində XR siqnalları ötürülə bilməz.


[image: image49.emf]  Şək .  3.9 .   TV lülənin son verici qurğusunun struktur sxemi  

      
[image: image50.emf]  Şək . 3. 10 .   Təsvir kanalı üçün ilk təhrifedici (1) və bər - paedici (2) konturun amplitud tezlik xarakteristikası  


RRS - in struktur sxeminin qurulma xüsusiyyəti ondadır ki, TV proqramın ötürülməsi simpleks xarakterlidir və ona görə də verici və qəbuledici SRS - ləri fərqləndirirlər. Adətən QRS - də siqnalların aralıq tezlik üzrə qəbulu-ötürülməsi və budaqlanması həyata keçirilir. Bir çox ARS - lərdə, həmçinin, siqnalın aralıq tezlik üzrə ayrılması və demodulyasiyası həyata keçirilir (şək. 3.11). Bu sxemdə İYT qəbuledici və İYT verici şək. 3.1 - də verilən sxem üzrə qurulur. Tezlik demodulyatoru UR1 TV lülənin qrup siqnalının ayrılmasını təmin edir. Bölücü qurğu A1 TV lülənin qrup siqnalını tam TV siqnala və TM altdaşıyıcıya ayırır. Bərpaedici kontur А2 MKKR - in tövsiyə etdiyi ATX - ya (şək. 3.10) malik olur və ona görə də ilkintəhrifedici və bərpaedici konturların nəticəvi ATX - sı tam TV siqnalın zolağında bərabərölçülü olur. Tezlik detektorunun UR2 çıxışında səs müşayəti siqnalı ayrılır. Tam TV siqnal və səs müşayəti siqnalı TV retranslyatora ötürülür. Adətən sonuncu ARS - lə bir binada yerləşdirilir. 


[image: image51.emf]  Şək .  3.11 .   TV proqramı ayrılan ARS  –  in struktur sxemi  


3.7. Zonadaxili və yerli RRX radiorele stansiyaları
Zonadaxili və yerli RRX - da TF lülə təşkil olunan zaman hər bir RRS - də kanalların ayrılması zərurəti olduğu üçün, siqnalın demodulyasiyası həyata keçirilən ARS sxemi tətbiq olunur. Bu RRX - da bütün RRS - lərin aparaturası unifikasiya olunmuşdur. TV siqnalın magistral RRX - dan TV retranslya​tora ötürülməsini təmin edən bir aralığa malik RRX - da eyni sxem üzrə qurulur.

Əhali yaşamayan ərazilərdən keçən zonadaxili RRX-da kanalların daxil edilməsi və ayrılması yal​nız SRS - lərdə həyata keçirilir. Ona görə də bir tezlik çevirməli ARS sxemi tətbiq olunur. Belə RRX - da ARS və SRS avadanlığı unifikasiya olunmur.

Siqnal demodulyasiya olunan ARS – lərin struktur sxemləri. Onları həmçinin xətti spektr üzrə veriliş-qəbul sxemləridə adlandırırlar. Belə RRS - lərdə (şək. 3.12) İYT qəbuledicinin çıxışına tezlik detektoru ЧД və qəbul qrup gücləndiricisi ГУПр qoşulur. RRS radiovericisi veriliş qrup gücləndiricisindən ГУП, modulyatordan Мд və İYT vericidən П ibarət olur.

[image: image52.emf]  Şək .  3.12 .   Siqnal demodulyasiya olunan ARS  –  in struktur sxemi  


Tezlik detektorunun çıxışında TF lülənin, ÇTS və XR siqnallarından ibarət qrup siqnalı alınır. Bu qrup siqnalı ГУПр - da təçkiledicilərə bölünür. Adətən ГУПр - un 1 çıxışında ilkin qrup kanalları, 2 çıxı​şında tranzitlə ötürülən ÇTS və 3 çıxışında XR siqnalları alınır. Tranzit ÇTS - in ötürülməsi 2 və 2' dü​yün​​lərinin qısa qapanması ilə təmin olunur. Yeni XR siqnalı 3' düyününə, yeni yaradılan kanallar qrupu isə 1' düyününə verilir. Bu siqnallar birlikdə lülənin qrup siqnalını yaradırlar və modulyatora Мд ötürülürlər.

İYT qəbuledici, heterodin tipli ARS - də olduğu kimi superheterodin sxemi üzrə qurulur (şək. 3.1). Radioverici aralıq tezlik üzrə modulyasiyalı sxem üzrə, bir başa tezlik modulyasiyası və faza modulyatoru ilə qurula bilər. Aralıq tezlik üzrə modulyasiyalı sxemdə, çıxışında mərkəzi tezlik aralıq tezliyə 

 bərabər olan tezlik modulyatoru quraşdırılır. İYT verici, heterodin tipli ARS - də olan sxem üzrə yığılır (şək. 3.1). Lüləsinin tutumu 300 TF kanalı olan КУРС-8-0 (Область-1) aparaturası bu sxem üzrə yığılmışdır. Qeyd edək ki, şək. 3.12 sxemindən fərqli olaraq КУРС-8-0 - da XR siqnalı vericinin heterodin traktının kbars generatorunun rəqsinin faza modulyasiyası yolu ilə verilir.

Bir başa tezlik modulyasiyalı sxemdə (şək. 3.13,а) lülənin qrup siqnalı tranzistor avtogeneratoru​nun G rəqsini (900 MHs diapazonda) modulyasiya edir. TM siqnalın əsas güclənməsi avtogeneratorun tezliyin​də aparılır. Tezlik vurucusunda U siqnalın tezliyi yüksəldilir. Çıxış siqnalı istiqamətlənmiş budaqlandırıcı
 vasitəsi ilə AFT - yə ötürülür. Rəqsin bir hissəsi avtogeneratorun mərkəzi tezliyinin stabilizasiyası üçün ayrılır. Stabilizasiya tezliyin avtomatik tənzimlənməsi (АПЧ) yolu ilə həyata keçirilir. UB və G qurğuları bir tezlik modulyasiyalı generator kimi reallaşdırılır. Belə tezlik modulyasiyalı generator, aralıq tezlik üzrə modulyasiyalı radiovericinin tezlik modulyatorunun və heterodin traktının funksiyasını yerinə yetirərək, daha sadə sxemə və az güc sərfiyyatına malik olur. Belə sxem КУРС-8-02 sistemində tətbiq olunmuşdur. 

[image: image54.emf]  Şik .  3.13 .   Zonadaxili və yerli xətlər üçün radiovericilərin struktur sxemləri : а  –   birbaşa  tezlik modulyasiyalı ; б  –   faza modulyatorlu  


Faza modulyatorlu UB radiovericidə (şək. 3.13,б) lülənin qrup siqnalı, güclənmə əmsalı 

 olan tezlik korrektorundan A1 keçir. Tezlik korrektorunun çıxış siqnalı kvars avtogeneratorunun G rəqslərini faza üzrə modulyasiya edir. Belə sxemdə UB - nin çıxışındakı rəqsin tezliyi tezlik korrektorunun girişin​dəki siqnalın amplitudasına mütənasib olaraq dəyişir. Uyğun olaraq çıxışda lülənin qrup siqnalı ilə tezlik üzrə modulyasiya olunmuş rəqslər alırıq.

Adətən kvars avtogeneratorunda alınan rəqslərin tezliyi RRS - in işçi tezliyindən kiçik olur. UB - nin çıxışındakı tezlik deviasiyası siqnalın buraxıla bilən təhrifləri ilə məhdudlanır. Daçıyıcı tezliyin və deviasiyanın artırılması üçün sxemə tezlik vurucusu qoşulur. Tələb olunan çıxış gücü gücləndirici A2 ilə təmin olunur.

Bir tezlik çevirməli ARS – in struktur sxemi. Onu həmçinin bir başa güclənmə sxemidə adlandırır​lar. Belə ARS - də (şək. 3.14) siqnalı birbaşa qəbul və veriliş tezliklərində az küylü gücləndiricinin A1 və İYT gücləndiricilərin A2 və A3 köməyi ilə gücləndirirlər. Tezliyin sürüşməsi siqnalın sürüşmə çeviricisi (преобразователь сдвига) ilə həyata keçirilir. Bu çeviricinin tərkibinə sürüşmə generatoru G, sürüşmə qarışdırıcısı UZ və yan zolaq süzgəci Z daxildir. Sxem sərfiyyat gücünün az olması ilə fərqlənir. Tran​zistorlu azküylü gücləndiricilərin və İYT gücləndiricilərin yaranması ilə belə sxemlər daha geniş tətbiq olunur. Oxşar sxem, məsələn, ARRS “Нить” və RRRS “Электроника-изотоп” -da (diapazon 2 QHs) reallaşdırılmışdır.


[image: image56.emf]  Şək .  3.14.   Bir tezlik çevirməli birlüləli ARS  –  in  struktur sxemi  


Qeyd olunduğu kimi, belə RRX - da SRS üçün aparatura başqa sxemlər üzrə qurulur. Orada super​heterodin sxemli radioqəbuledici və aralıq tezlik üzrə modulyasiyalı və ya şək. 3.13 - dəki sxem üzrə re​al​laşdırılmış radioverici quraşdırılır. 

3.8. Özünə nəzarət üçün suallar
1.  Müxtəlif məqsədli radiorele sistemlərinin avadanlıqlarının tərkibini göstərin.

2.  ARS sxemlərinin növlərini göstərin. ARS elementlərinin məqsədini izah edin.

3.  QRS (SRS) sxemlərinin ARS sxemindən fərqini izah edin.

4.  Radiorele sahəsində hansı avadanlıq TF lüləsi, TV lüləsi yaradır?

5.  TF və TV lülələrində qrup siqnalının spektrini çəkin.

6.  TF və TV lülələrində ilkin təhrifedici və bərpaedici konturlar nə üçün istifadə olunur?

7.  Zonadaxili və yerli RRX  üçün ARS növlərini və onların tətbiq oblastlarını göstərin.

Şək. 3.3. Qəbuledici-vericinin heterodin traktının struktur sxemi

Şək. 3.2. Tezliklərin qoyuluş variantları: AY tipli stansiya üçün 

[image: image2.wmf]01


1


f


f


<


 (а), 

[image: image3.wmf]01


1


f


f


>


 (б) halında, YA tipli stansiya üçün 

[image: image4.wmf]01


1


f


f


<


 (в), 

[image: image5.wmf]01


1


f


f


>


 (г) halında

_1418829079.unknown



_1418829111.unknown



_1418829141.unknown



_1418829022.unknown




_1424185012.doc
[image: image1.png]





Şək. 3.1. Aralıq tezlik üzrə güclənməyə və ayrı-ayrı heterodinlərə malik ARS – in struktur sxemi

Şik. 3.13. Zonadaxili və yerli xətlər üçün radiovericilərin struktur sxemləri: а – birbaşa tezlik modulyasiyalı; б – faza modulyatorlu

Şək. 3.8. TF lülənin son qəbuledici qurğusunun struktur sxemi

Şək. 3.14. Bir tezlik çevirməli birlüləli ARS – in struktur sxemi

Şək. 3.7. ÇTS – in verilməsi halında ilk təhrifedici (1) və bərpaedici (2) konturun amplitud tezlik xarakteristikası


_1423998746.doc
[image: image1.png]0 2 4 FMly






Şək. 3.10. Təsvir kanalı üçün ilk təhrifedici (1) və bər​paedici (2) konturun amplitud tezlik xarakteristikası

Şək. 3.11. TV proqramı ayrılan ARS – in struktur sxemi

Şək. 3.9. TV lülənin son verici qurğusunun struktur sxemi

Şək. 3.12. Siqnal demodulyasiya olunan ARS – in struktur sxemi

Şək. 3.5. TF lüləsinin qrup siqnalının: a -

 halı üçün; в – TV lüləsinin xətti spektri

Şək. 3.4. Sahə üzrə ehtiyatlanmaya malik üç lüləli SRS – in struktur sxemi.

Şək. 3.6. TF lülənin son verici qurğusunun struktur sxemi

